
shrIbhuvaneshvarI pa nchakam or prAtaHsmaraNam

ஶ்ரீபு⁴வநேஶ்வரீ பஞ்சகம் அத²வா ப்ராத:ஸ்மரணம்

ப்ராத:ஸ்மராமி பு⁴வநா-ஸுவிஶாலபா⁴லம்
மாணிக்ய-மோஉலி-லஸிதம் ஸுஸுதா⁴ம்ஶு-க²ண்ட³ம் ।
மந்த³ஸ்மிதம் ஸுமது⁴ரம் கருணாகடாக்ஷம்
தாம்பூ³லபூரிதமுக²ம் ஶ்ருதி-குந்த³லே ச ॥ 1॥
ப்ராத:ஸ்மராமி பு⁴வநா-க³லஶோபி⁴ மாலாம்
வக்ஷ:ஶ்ரியம் லலிததுங்க³-பயோத⁴ராலீம் ।
ஸம்வித் க⁴டஞ்ச த³த⁴தீம் கமலம் கராப்⁴யாம்
கஞ்ஜாஸநாம் ப⁴க³வதீம் பு⁴வநேஶ்வரீம் தாம் ॥ 2॥
ப்ராத:ஸ்மராமி பு⁴வநா-பத³பாரிஜாதம்
ரத்நோஉக⁴நிர்மித-க⁴டே க⁴டிதாஸ்பத³ஞ்ச ।
யோக³ஞ்ச போ⁴க³மமிதம் நிஜஸேவகேப்⁴யோ
வாஞ்சாऽதி⁴கம் கிலத³தா³நமநந்தபாரம் ॥ 3॥
ப்ராத:ஸ்துவே பு⁴வநபாலநகேலிலோலாம்
ப்³ரஹ்மேந்த்³ரதே³வக³ண-வந்தி³த-பாத³பீட²ம் ।
பா³லார்கபி³ம்ப³ஸம-ஶோணித-ஶோபி⁴தாங்கீ³ம்
விந்த்³வாத்மிகாம் கலிதகாமகலாவிலாஸாம் ॥ 4॥
ப்ராதர்ப⁴ஜாமி பு⁴வநே தவ நாம ரூபம்
ப⁴க்தார்திநாஶநபரம் பரமாம்ரு’தஞ்ச ।
ஹ்ரீங்காரமந்த்ர-மநநீ ஜநநீ ப⁴வாநீ
ப⁴த்³ரா விபா⁴ ப⁴யஹரீ பு⁴வநேஶ்வரீதி ॥ 5॥
ய: ஶ்லோகபஞ்சகமித³ம் ஸ்மரதி ப்ரபா⁴தே
பூ⁴திப்ரத³ம் ப⁴யஹரம் பு⁴வநாம்பி³காயா: ।
தஸ்மை த³தா³தி பு⁴வநா ஸுதராம் ப்ரஸந்நா
ஸித்³த⁴ம் மநோ:ஸ்வபத³பத்³ம-ஸமாஶ்ரயஞ்ச ॥

இதி ஶ்ரீத³த்தாத்ரேயாநந்த³நாத²-விரசிதம் ஶ்ரீபு⁴வநேஶ்வரீ-பஞ்சகம்
ஏவம் ஶ்ரீபு⁴வநேஶ்வரீ ப்ராத:ஸ்மரணம் ஸம்பூர்ணம் ।

